
তাম্র মূর্ত্তি বীরবর, লোহিত লোচন,

আপিঙ্গ মূর্দ্ধজা জাল ঝাড়ি মাথা নাড়ি।

"প্রভো, দেহ আজ্ঞা মোরে, রক্তবীজ আমি,

রক্তবীজ একবার বপি এসংসারে।

মাথায় পড়িতে ঘা হস্ত তাহা রাখে,

আমরা থাকিতে দেব আপনি সংগ্রামে,

দনুজ কুলের শির? ভাঙ্গিতে কি হবে

চণ্ডীকার রণতৃষা আপনার স্বেদে?

হাসিবে যে স্বর্গ মত্ত, হাসিবে সংসার।”

দোঁহাকার মুখ পানে চাহিলা দৈত্যেন্দ্র।

গম্ভীর ভাবেতে তবে বসি সিংহাসনে

কহিলা সুগ্রীবে;—"দূত, বল দেখি শুনি,

কি কৌশলে চণ্ডমুণ্ডে বধিলা সমরে

চণ্ডী, দেবগণে লয়ে। বীরেন্দ্র কেশরী

আছিলা দুভাই। কার সাধ্য কে বা বধে

ন্যায় যুদ্ধে দোঁহে, যক্ষ রক্ষ দেবমাঝে।

"তুলি ঘাড় করযোড়ে পুনঃ কছে দূত;—

"সত্য, দেব, কার সাধ্য ন্যায় যুদ্ধে বধে

ত্রিলোক বিজয়ী বীর চণ্ডমুণ্ড দোঁহে।

সংক্ষেপে বিবরি তবে ঘোর যুদ্ধ কথা;—

মায়াবিনী মহামায়া একাকিনী রণ

করিবে, করিল পর্ণ প্রথমতঃ, মুণ্ড

